
ᓯᕗᓪᓕᖅᐹᖅᓯᐅᑏᑦ ᖃᐅᔨᑎᑦᑎᒋᐊᕈᑎᑦ ᐱᔪᓂᒃ ᐃᓱᒪᒋᔭᐅᖄᕐᓂᑰᔪᓄᑦ 

ᓇᖕᒥᓂᖃᕈᑎᓄᑦ ᐱᔪᓐᓇᐅᑎᓂᒃ ᐊᒻᒪᓗ ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᑦ 

ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓕᖅᑯᓯᑐᖃᕐᒥᓂᖔᖅᑐᓂᒃ 

ᓴᕿᑎᑉᐸᒃᑕᖏᑦ ᑲᓇᑕᒥ 

ᐊᑕᖃᑎᒌᖕᓂᖏᑦ ᑕᒪᒃᑯᐊ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑏᑦ (ᓇᐃᓈᖅᑕᐅᓗᑎᒃ-IP) 

ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᑦ ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᓂᖔᕋᒥᒃ ᐊᒻᒪᓗ 

ᐃᓕᖅᑯᓯᑐᖃᕐᒥᓂᖔᖅᑐᓂᒃ ᓴᕿᑎᑉᐸᒃᑕᖏᓐᓂᒃ ᐱᔭᕆᐊᑐᔫᕘᑦ ᐊᒻᒪᓗ ᐊᒃᓱᕈᕈᑕᐅᓲᖑᓪᓗᑎᒃ. ᐅᑯᐊ 

ᑕᒡᕙ ᐊᑖᓃᑦᑐᑦ ᓴᕿᑎᑕᐅᔪᑦ ᑐᑭᓯᑎᑦᑎᒋᐊᕈᑕᐅᓇᓱᒃᑐᑦ ᑕᒪᐃᓐᓂᒃ ᑕᑯᒋᐊᕐᓗᒋᑦ 

ᐅᖃᐅᓯᐅᔪᓐᓇᕐᓂᐊᕐᒪᑕ ᖃᐅᔨᒪᔾᔪᑕᐅᔪᓐᓇᕐᓗᑎᒡᓗ ᓂᕈᑐᓂᖅᓴᓂᒃ ᐊᑐᐊᒐᓕᐅᕈᑕᐅᔪᓐᓇᕐᓂᕐᒧᑦ 

ᐅᖃᐅᓯᐅᕙᓪᓕᐊᔪᓐᓇᕐᓂᒃ ᑲᓇᑕᒥ. 

 

ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓕᖅᑯᓯᑐᖃᕐᒥᓂᖔᖅᑐᓂᒃ ᓴᕿᑎᑉᐸᒃᑕᖏᑦ  

ᓄᓇᕐᔪᐊᓕᒫᒥ ᑐᑭᓕᐅᖅᑕᐅᓯᒪᔪᖃᖏᑲᓗᐊᖅᑎᓪᓗ ᑕᒪᐃᓐᓂᒃ ᓇᓂᑐᐃᓐᓇᖅ ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᑦ 

ᐊᒻᒪᓗ ᐃᓕᖅᑯᓯᑐᖃᕐᒥᓂᖔᖅᑐᑦ ᓴᕿᑎᑉᐸᒃᑕᖏᑦ, ᓄᓇᕐᔪᐊᓕᒫᒥ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎᑦ 

ᐅᖃᐅᓯᐅᓯᒪᓂᖏᓐᓂ, ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᑦ ᑕᐃᒪᐃᓐᓂ ᐅᖃᐅᓯᖃᓱᖑᕗᑦ ᖃᓄᖅ ᓴᓇᔭᐅᓲᖑᓂᖏᓐᓂᒃ, 

ᐊᔪᖏᓐᓂᖏᓐᓂᒃ, ᐱᔫᒥᓴᐅᑎᒋᕙᒃᑕᖏᓐᓂᒃ ᐊᒻᒪᓗ ᐊᑐᖅᐸᒃᑕᖏᓐᓂᒃ ᐱᐅᓯᕐᓂᒃ ᓄᓇᖃᖅᑐᑐᖃᐃᑦ ᐱᔾᔪᑎᖃᖅᑐᓂᒃ 

ᐊᔾᔨᒌᖏᑦᑑᑎᐅᔪᓂᒃ ᐆᒪᔪᓂᒃ, ᐱᕈᖅᓯᐊᓕᕆᓂᕐᒥᒃ, ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐊᔪᖏᓐᓂᕆᕙᒃᑕᖏᓐᓂᒃ.  

ᐃᓕᖅᑯᓯᑐᖃᕐᒥᓂᖔᖅᑐᓂᒃ ᓴᕿᑎᑉᐸᒃᑕᖏᑦ ᑕᒪᐃᓐᓂᒡᓗ ᐅᖃᐅᓯᖃᕋᔪᒃᐳᑦ ᑕᑯᒃᓴᐅᔪᓂᒃ ᑕᑯᒃᓴᐅᖏᑦᑐᓂᒡᓗ 

ᖃᓄᐃᑑᕙᖕᓂᖏᓐᓂᒃ ᑕᐃᒃᑯᓂᖓ ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᓐᓂᒃ, ᐃᓕᖅᑯᓯᕇᓐᓇᖅᑕᖏᓐᓂᒡᓗ 

ᐊᑐᕈᓯᕆᕙᒃᑕᖏᓐᓂᒃ ᐃᓚᖃᕈᓐᓇᖅᑐᓂᒃ ᐅᖃᐅᓯᒃᑯᑦ ᐅᓂᒃᑳᖅᑐᐊᕕᓂᑐᖃᖏᓐᓂᒃ, ᑎᑎᕋᐅᔭᖅᐸᒃᑕᖏᓐᓂᒃ, 

ᓴᓇᐅᒐᕆᕙᒃᑕᖏᓐᓂᒃ, ᒧᒥᕈᓯᕐᕆᕙᒃᑕᖏᓐᓂᒃ, ᐊᓐᓄᕋᒃᓴᔭᓕᐊᕆᕙᑕᖏᓐᓂᒃ, ᐃᓐᖏᐅᓯᑐᖃᖏᓐᓂᒃ ᐅᕝᕙᓗᓐᓃᑦ 

ᖁᕕᐊᓲᑎᖃᕐᓂᕐᒧᑦ ᐊᑐᖅᐸᒃᑕᑐᖃᕆᔭᖏᓐᓂᒃ. ᐃᓕᑕᕆᔭᐅᓯᒪᒋᕗᑦ ᑕᒪᑯᐊ ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᑦ 

ᐊᒻᒪᓗ ᐃᓕᖅᑯᓯᕇᓐᓇᖅᑕᖏᓐᓂᒃ ᐊᑐᕈᓯᕆᕙᒃᑕᖏᓐᓂᒃ ᐱᕙᓪᓕᐊᓕᕈᓐᓇᕐᓂᖏᓐᓂᒃ, 

ᐊᓯᔾᔨᖅᐸᓪᓕᐊᕋᐅᔭᕈᓐᓇᕐᓂᖏᓐᓂᒡᓗ ᑲᔪᑎᓯᑕᐅᕙᓪᓕᐊᓗᑎᒃᑕᐅᖅ ᕿᑐᖏᔭᐅᕙᓪᓕᐊᓂᐊᕐᒥᔪᓄᑦ ᓯᕗᓂᒃᓴᒥ.  

ᒫᓐᓇᐅᔪᑦ ᐃᓱᒪᒋᔭᐅᖄᖅᓯᒪᓂᖏᓐᓄᑦ ᓇᖕᒥᓂᖃᕈᑏᑦ 

ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎ ᑕᒪᕐᒥᒃ ᐅᖃᐅᓯᖃᕋᔪᒃᐳᑦ ᐃᓱᒪᒥᓂᒃ ᐊᑐᖅᓱᑎᒃ ᓴᕿᑎᑕᐅᖄᕐᓂᑰᔪᓂᒃ, ᓯᕗᓂᐊᒍᑦ 

ᐱᑕᖃᖅᐸᓚᐅᖏᑦᑐᓂᒃ, ᑎᑎᕋᖅᑕᐅᓯᒪᔪᕕᓂᐅᔪᓂᒡᓗᓐᓃᑦ, ᓴᓇᐅᔭᐅᔪᕕᓂᐅᔪᓂᒡᓗᓐᓃᑦ, ᖃᓄᐃᓕᖓᓂᖏᓐᓂᒡᓗᓐᓃᑦ 

ᐊᒻᒪᓗ ᑐᑭᓕᐅᕈᑕᐅᕙᖕᓂᖏᓂᒃ, ᑕᐃᔭᐅᓂᖏᓐᓂᒡᓗᓐᓃᑦ ᐊᒻᒪᓗ ᑕᑯᔭᒃᓴᓕᐊᖑᓯᒪᓂᖏᓐᓂᒃ ᐊᑐᖅᑕᐅᕙᒃᑐᓂᒃ 

ᓇᖕᒥᓂᖅ ᐱᓕᕆᕕᒋᔭᐅᓕᖅᑐᓄᑦ.  ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑏᑦ, ᒪᓕᒐᖅᑎᒍᑦ ᐃᓚᖃᓲᖑᕗᑦ ᐊᓯᖏᓐᓄᑦ 

ᓂᐅᕕᐊᒃᓴᕆᔭᐅᔪᓇᕐᓂᖏᓐᓂ, ᐃᔾᔪᐊᖅᑕᐅᒃᑕᐃᓕᒪᑎᑕᐅᓕᖅᑐᓂᒃ ᓴᓇᓯᒪᓂᖏᓐᓂᒃ, ᑎᑎᕋᖅᓯᒪᓂᖏᓐᓂᒃ 

ᐃᔾᔪᐊᖅᑕᐅᒌᒃᑯᑎᓂᒃ, ᐱᖁᑎᕐᔪᐊᕐᓂᒃ ᐊᒥᓱᓂᒃ ᓴᓇᔭᐅᓯᒪᔪᓐᓇᕐᓂᖏᓐᓂᒃ ᐃᔾᔪᐊᖅᑕᐅᒌᒃᑯᑎᓂᒃ, ᓇᑭᖔᖅᓯᒪᓂᖏᓐᓂᒃ 

ᓇᓗᓇᐃᒃᑯᑕᖃᕈᑎᓂᒃ ᐊᒻᒪᓗ ᓂᐅᕐᕈᑎᒃᓴᖃᕐᓂᕐᒧᑦ ᓴᐳᓐᓂᐊᖅᑕᐅᓯᒪᔾᔪᑎᓂᒃ ᐊᓯᖏᓐᓄᑦ ᖃᐅᔨᔭᐅᑦᑕᐃᓕᒪᔾᔪᑎᓂᒃ, 

ᐊᑑᑦᑎᖃᕐᒪᑕ ᑕᒪᒃᑯᐊ ᑎᒍᒥᐊᖅᑕᐅᔪᓂᒃ ᑮᓇᐅᔭᓕᐅᕈᑎᒋᔪᓐᓇᖅᑕᖏᓐᓄᑦ ᐊᒻᒪᓗ ᓯᕗᓪᓕᐅᓗᑎᒃ 

ᓴᓇᓯᒪᑦᑎᐊᖄᕐᓂᖏᓐᓄᑦ ᐱᔪᓐᓇᐅᑎᖃᖅᑐᑑᓂᖏᓐᓄᑦ, ᓴᓇᔭᐅᔪᒪᒐᓗᐊᕈᑎᒃ ᐱᕚᓪᓕᕈᑕᐅᔪᒪᒍᑎᒡᓗᓐᓃᑦ, ᐊᒥᓱᓪᓗ 

ᑕᒪᒃᑯᐊ ᑕᐃᒪᐃᓕᖓᔪᓂᒃ ᐱᔪᓐᓇᐅᑎᖃᖅᑕᐅᓲᖑᓪᓗᑎᒃ ᐃᓱᖃᖅᑎᑕᐅᔪᒥᒃ ᐊᑐᕈᓐᓇᖅᑐᓂᒃ.     

ᑲᓇᑕᒥᓕ, ᒪᓕᒐᖃᐅᑦᑎᐊᖅᐳᖅ ᓴᐳᓐᓂᐊᕈᑕᐅᕙᒃᑐᓂᒃ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎᓂᒃ ᐃᓚᖃᖅᓱᑎᒃ 

ᑕᐃᒃᑯᓂᖓ ᐊᓯᖏᓐᓄᑦ ᓂᐅᕕᐊᒃᓴᕆᔭᐅᔪᓇᖏᓐᓂᖏᓐᓄᑦ ᒪᓕᒐᕐᓂᒃ, ᐃᔾᔪᐊᖅᑕᐅᑦᑐᐃᓐᓇᕈᓐᓇᖏᓂᕐᒧᑦ 

ᓴᓇᔭᐅᓯᒪᓂᖏᓐᓄᑦ ᒪᓕᒐᐃᑦ, ᐱᖁᑎᕐᔪᐊᕐᓂᒃ ᐊᒥᓱᓂᒃ ᓴᓇᔭᐅᓯᒪᔪᓐᓇᕐᓂᖏᓐᓂᒃ ᐃᔾᔪᐊᖅᑕᐅᒌᒃᑯᑎᓄᑦ ᒪᓕᒐᐃᑦ, ᐊᒻᒪᓗ 

ᑕᐃᒃᑯᓂᖓ ᐱᕈᖅᓯᐊᕆᔭᐅᖄᕐᓂᑰᔪᓄᑦ ᐱᔪᓐᓇᐅᑎᖏᓐᓄᑦ ᒪᓕᒐᐃᑦ. ᑕᒪᒃᑯᐊ ᒪᓕᒐᐃᑦ ᐊᑑᑎᖃᖅᐳᑦ 

ᐊᔾᔨᒌᖏᑦᑑᑎᐅᓂᖏᓐᓄᑦ ᐊᑐᖅᑕᐅᔪᓐᓇᕐᓂᖏᑦ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎᓄᑦ, ᖃᓄᐃᑦᑑᓂᖏᓐᓄᓪᓗ 

ᐱᔪᓐᓇᐅᑎᖃᕐᕕᒋᔭᖏᑦ, ᒪᓕᒋᐊᓕᖏᓪᓗ ᓴᐳᓐᓂᐊᖅᑕᐅᓯᒪᔪᓐᓇᕐᓂᕐᒧᑦ, ᐊᖏᓂᖃᕆᐊᖃᕐᓂᖏᑦ 

ᓴᐳᓐᓂᐊᖅᑕᐅᓂᕆᓂᐊᖅᑕᖏᑦ, ᐊᑯᓂᐅᓂᖃᕈᓐᓇᕐᓂᖏᑦ, ᐊᓯᖏᓐᓂᒡᓗ. ᐃᓛᓐᓂᒃᑯᑕᐅᖅ, ᑕᒪᒃᑯᐊ ᒪᓕᒐᐃᑦ 

ᐊᑑᑎᖃᕈᓐᓇᕐᒥᔪᑦ ᓴᐳᓐᓂᐊᖅᑕᐅᔪᓐᓇᕐᓂᕐᒧᑦ ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ 

ᐃᓕᖅᑯᓯᕇᓐᓇᖅᑕᖏᓐᓂᒃ ᐊᑐᕈᓯᕆᕙᒃᑕᖏᓐᓂᒃ. 

ᐃᓱᒪᒋᓪᓗᒋᑦ ᐊᑎᕆᔭᐅᔪᑦ ᑕᐃᒎᑕᐅᔪᓪᓗᓐᓃᑦ, ᓇᓗᓇᐃᒃᑯᑕᐃᓪᓗ ᑎᑎᕋᐅᔮᖅᐸᒃᑐᓪᓗ ᐱᓪᓗᒋᑦ, ᑲᓇᑕᒥ ᒪᓕᒐᐃᑦᑕᐅᖅ 

ᓴᐳᓐᓂᐊᕈᑎᖏᑦ ᐃᔾᔪᐊᖅᑕᐅᑐᐃᓐᓇᕈᓐᓇᖏᓂᕐᒧᑦ ᓴᓇᔭᐅᓯᒪᓂᖏᑦ ᐊᒻᒪᓗ ᐱᔾᔪᑎᖃᖅᑐᓂᒃ 

ᓇᓪᓕᖅᑐᐊᕆᔭᐅᔪᓐᓇᖏᑦᑐᓂᒃ ᐱᓂᖅᓴᐅᔪᓐᓇᕐᓂᖏᑦ ᐱᒻᒪᕆᐅᓂᕌᖑᓂᖃᕋᔭᖅᑐᑦ:  

 ᐊᒥᓱᒐᓴᐃᑦ ᓄᓇᓖᑦ, ᑲᑐᔾᔨᖃᑎᒌᖏᑦ ᑭᒡᒐᖅᑐᐃᔩᓪᓗ ᓄᓇᖃᖅᑐᑐᖃᐅᔪᓂᒃ ᑲᓇᑕᒥ ᐊᑎᓕᐅᖅᑕᐅᓯᒪᔪᓂᒃ 

ᐸᐸᑦᑎᕗᑦ ᐃᔾᔪᐊᖅᑕᐅᑐᐃᓐᓇᕈᓐᓇᖏᓂᕐᒧᑦ ᓴᓇᔭᐅᓯᒪᓂᖏᓂᒃ, ᐃᓕᑕᕆᔭᐅᓂᖏᓐᓄᑦ ᑕᖅᓴᓕᐅᖅᓯᒪᔭᖏᑦ, 

ᒐᕙᒪᒃᑯᓄᑦ ᐃᓕᑕᕆᔭᐅᔾᔪᑎᖃᖅᑐᑦ ᐊᒻᒪᓗ ᐱᓪᓚᕆᐅᓂᖏᓐᓄᑦ ᓴᓇᔭᐅᓯᒪᓂᖏᓐᓄᑦ ᓇᓗᓇᐃᒃᑯᑕᖃᖅᓱᑎᒃ, 

ᓲᕐᓗ ᐊᓪᓚᐃᑦ ᓄᓇᖏᓐᓂ ᐅᐊᓕᓂᖅᐸᓯᖕᒥ ᑲᐅᐃᑦᓵᓐᑯᑦ ᐃᓕᑕᕆᔭᐅᓯᒪᔾᔪᑎᖏᓐᓂᒃ, ᐃᓄᖕᓄᓪᓗ ᓴᓇᔭᐅᓯᒪᔪᑦ 

ᐃᒡᓗᕕᒐᓐᖑᐊᕐᒥᒃ ᐃᓕᑕᕆᔭᐅᔾᔪᑎᖃᖅᓱᑎᒃ ᑕᐃᒃᑯᐊᓗ ᐃᔾᔪᐊᖅᑕᐅᒌᒃᑯᑎᒃᓴᖃᕆᓪᓗᑎᒃ ᐊᓪᓚᐃᑦ 

ᑲᑐᔾᔨᖃᑎᒌᒡᔪᐊᖓᑦ ᑕᖅᓴᖓᓂᒃ ᓇᓗᓇᐃᒃᑯᑕᕆᔭᖓᓂᒃ. 

 ᑕᒪᒃᑯᐊ ᓇᓗᓇᐃᒃᑯᑦᑎᖅᑕᐅᕙᖕᓂᖏᑦ ᐊᒥᓱᓂᒃ ᐱᔾᔪᑎᖃᖅᐳᑦ ᑎᑎᕋᐅᔭᖅᓯᒪᔭᖏᓐᓂᒃ ᐊᔾᔨᖑᐊᕐᓂᒡᓗᓐᓃᑦ 

ᑕᐃᔭᐅᓂᖏᓐᓂᒡᓗᓐᓃᑦ, ᐊᑐᖅᑕᐅᕙᒃᑭᓪᓗᑎᒃ ᐊᒥᓱᓄᑦ ᐱᖁᑎᓄᑦᑕᐅᖅ, ᐱᔨᑦᑎᕋᐅᑎᓄᓪᓗ 

ᖃᓄᐃᑦᑐᑐᐃᓐᓇᕐᓂᒃ ᓴᓇᐅᒐᓕᐊᕆᓯᒪᔭᖏᓐᓂᒃ ᑎᑎᕋᖃᑦᑕᖅᑕᖏᓐᓂᒡᓗ, ᑕᒪᒃᑯᓄᖓᓗ ᓂᕿᓄᑦ, 

ᐊᓐᓄᕌᓕᐊᕆᕙᒃᑕᖏᓐᓄᑦ, ᐳᓚᕋᑦᑐᓕᕆᓂᕐᒧᑦ ᐱᔨᑦᑎᕋᐃᕙᖕᓂᖏᓐᓄᑦ, ᓇᖕᒥᓂᕐᓗ ᐃᓄᖁᑎᖏᓐᓄᑦ 

ᐊᐅᓚᑕᐅᕙᒃᑐᓂᒃ ᓄᓇᖏᓐᓂ. 

ᐊᒥᓲᕗᑦ ᐃᓕᖅᑯᓯᑐᖃᕐᒥᓂᒃ ᓴᕿᑎᑦᑎᓯᒪᓲᑦ ᑎᑎᖃᑎᒍᑦ ᓴᓇᐅᒐᕐᒥᒍᓪᓗ ᖃᓄᐃᓕᐅᕈᓯᕆᕙᒃᑕᖏᓐᓂᓗ 

ᐊᑐᕈᓯᕆᕙᒃᑕᖏᓐᓂᓗ, ᑎᑎᕋᖅᓯᒪᔪᓂᒃ ᐃᔾᔪᐊᖅᑕᐅᒌᒃᑯᑎᒃᓴᖃᖅᑐᓂᒃ ᐊᒻᒪᓗ ᑕᒪᒃᑯᓄᖓ 

ᐱᔪᓐᓇᐅᑎᖃᕐᕕᒋᔪᓐᓇᖅᑕᖏᓐᓂᒃ ᓴᐳᓐᓂᐊᖅᑕᐅᓯᒪᔪᓐᓇᖅᑐᓂᒃ: 

 ᓴᐳᓐᓂᐊᖅᑕᐅᔾᔪᑏᑦ ᐊᑐᐃᓐᓇᐅᔪᑦ ᐃᔾᔪᐊᖅᑕᐅᑐᐃᓐᓇᕈᓐᓇᖏᓂᕐᒧᑦ ᒪᓕᒐᖅᑎᒍᑦ ᐊᑐᖅᑕᐅᕙᒃᑐᑦ 

ᓄᓇᖃᖅᑐᑐᖃᐅᔪᓄᑦ ᓴᓇᐅᒐᓕᐅᖅᑎᖏᓐᓄᑦ, ᖃᓄᐃᓕᐅᖅᑎᐅᕙᖕᓂᖏᓐᓄᑦ, ᐃᖏᐅᑎᒃᓴᓕᐅᖅᑎᐅᔪᓄᑦ, 

ᑎᑦᑎᕋᖅᑎᓄᓪᓗ ᐱᐅᓯᑐᖃᕐᒥᓂᒃ ᐊᑐᖅᓱᑎᒃ ᓴᓇᕙᖕᓂᖏᓐᓂᒃ ᓲᕐᓗ ᕿᔪᖕᓂᒃ ᑮᓇᑉᐸᖕᓂᒃ ᐊᒻᒪᓗ 

ᓴᓇᖑᐊᖅᑕᐅᓯᒪᔪᓂᒃ ᓇᐹᑐᐊᓗᖕᓂᒃ ᓇᐸᔪᕐᓂᒃ ᑕᐅᕙᓂ ᐅᐊᓕᓂᕐᒥᐅᑦ ᐊᓪᓚᖏᓐᓂᒃ, ᑎᒥᒧᑦ 

ᐊᑐᑕᐅᕙᒃᑐᓂᒃ ᐅᔭᒥᖕᓂᒃ, ᑕᓕᐊᕐᓂᒃ, ᒥᑭᓕᕋᐅᑎᓂᒃ, ᐃᓄᖕᓂᓪᓗ ᐃᓄᖑᐊᕐᓂᒃ, ᐃᓐᖏᐅᑎᖏᓐᓂᓗ 

ᓂᐱᓕᐅᖅᑕᐅᕙᖕᓂᖏᓐᓂᒡᓗ ᓄᓇᖃᖅᑐᑐᖃᐃᑦ ᓴᕿᑎᑦᑎᕙᒃᑐᑦ. ᐊᖏᓂᖃᕈᓐᓇᕐᒥᔪᑦ ᑕᒪᒃᑯᐊ 

ᓄᓇᖃᖅᑐᑐᖃᐃᑦ ᓄᓇᓕᖏᓐᓄᑦ ᐊᒻᒪᓗ ᓇᖕᒥᓂᖅ ᐱᓕᕆᕕᖃᕐᓂᖏᑦ ᓴᐳᓐᓂᐊᖅᑕᐅᓂᖏᓐᓄᑦ 

ᖃᐅᔨᒪᔭᑐᖃᖏᑦ ᑕᒪᐅᖓᑐᐃᓐᓇᖅ ᐅᖃᐅᓯᐅᑦᑕᐃᓕᒪᔪᓂᒃ ᒪᓕᒃᑕᐅᓪᓗᑎᒃ ᐊᖏᕈᑎᑦ ᐱᓕᕆᑎᑦᑎᓂᖏᓐᓄᑦ 

ᐊᒻᒪᓗ ᐅᖃᐅᓯᐅᑦᑕᐃᓕᒪᔭᕆᖃᕐᓂᕐᒧᑦ ᐊᖏᕈᑎᓄᑦ. 

  

ᐊᒥᒐᕈᑕᐅᔪᓐᓇᕐᓂᖏᑦ ᐊᒻᒪᓗ ᐊᒡᕕᐊᖁᑕᐅᔪᓐᓇᕐᓂᖏᑦ 

ᐱᒻᒪᕆᐅᕗᖅ ᐃᓕᑕᕆᔭᐅᔭᕆᐊᖃᕐᓂᖏᑦ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎᑦ, ᓴᓇᐅᒐᓕᐅᖅᑎᐅᕙᒃᑐᓄᑦ, 

ᖃᓄᐃᓕᐅᖅᑎᐅᕙᒃᑐᓄᑦ ᐊᒻᒪᓗ ᐃᓕᖅᑯᓰᓐᓇᖏᓐᓂᖓᖅᑐᓂᒃ ᓴᕿᑎᑕᐅᕙᒃᑐᓂᒃ ᐃᓱᒪᓘᑕᐅᖃᑦᑕᐃᓐᓇᕐᒪᑕ ᐊᒻᒪᓗ 

ᐊᒃᓱᕈᕈᑕᐅᖃᑦᑕᖅᓯᒪᓪᓗᑐᑎᒃ ᑕᒪᒃᑯᓄᖓ ᓴᓇᐅᒐᓕᐅᖅᑎᐅᕙᒃᑐᓄᓪᓗ, ᖃᓄᐃᓕᐅᖅᑎᐅᕙᒃᑐᓄᓪᓗ 

ᓄᓇᖃᖅᑐᑐᖃᐅᔪᓄᑦ ᓄᓇᓕᖕᓄᓪᓗ.  

ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎᖏᑦ ᑐᖓᕕᖃᕐᒪᑕ ᐊᔾᔨᒌᖏᑦᑐᓂᒃ 

ᑕᐅᑐᖃᕐᓂᖏᓐᓂᒃ/ᐃᓱᒪᖃᕐᓂᖏᓐᓂᒃ ᓄᓇᕐᔪᐊᕐᒥ ᐊᕙᑎᒥᒃ ᖃᓄᐃᓕᖓᕙᕆᐊᖃᕐᓂᖏᓐᓂᒡᓗ, ᐃᓕᑕᕆᔭᐅᓗᑎᒃ 

ᐊᓯᔾᔨᖅᐸᓪᓕᐊᖃᑦᑕᕈᓐᓇᖅᓱᑎᒃ, ᑕᐃᒪᐃᓅᖓᔪᐃᓐᓇᐅᖏᑦᑐᓂᒃ ᐃᓄᓕᒫᓄᑦ ᓄᓇᕐᔪᐊᕐᒥ.  ᓴᐳᓐᓂᐊᖅᑕᐅᔾᔪᑏᑦ 

ᑕᒪᒃᑯᓂᖓ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑏᑦ ᑐᖓᕕᖃᖅᐳᑦ ᓴᐳᓐᓂᐊᕐᓂᕐᒧᑦ ᐃᓕᑕᕆᔭᐅᓯᒪᔪᓂᒃ ᐃᓄᖕᓂᒃ 

ᓴᓇᖃᑦᑕᖅᑐᑦ, ᑕᐅᑐᕋᓈᒐᒃᓴᓕᐅᖅᓲᓂᒃ ᓴᓇᓯᒪᔭᖏᓐᓂᑦ ᓴᕿᑎᓯᒪᔭᖏᓄᓪᓗ ᐱᑕᖃᖅᑐᓂᒃ ᑕᑯᔭᒃᓴᐅᔪᓂᒃ; ᑕᒪᒃᑯᐊ 

ᐋᕿᒋᐊᑕᐅᒐᔪᐃᒻᒪᑕ ᓴᐳᓐᓂᐊᕈᓐᓇᕐᓂᕐᒧᑦ ᐃᓄᖁᑎᓕᒫᖏᓐᓄᑦ ᓇᖕᒥᓂᕆᔭᐅᔪᓐᓇᕐᓂᖅ ᓄᓇᖃᖅᑐᑐᖃᐃᑦ 

ᖃᐅᔨᒪᔭᑐᖃᖏᑦ ᐊᒻᒪᓗ ᐃᓕᖅᑯᓯᑐᖃᕐᒥᓂᖔᖅᑐᓂᒃ ᓴᕿᑎᑉᐸᒃᑕᖏᑦ ᐱᒻᒪᕆᐅᔪᑦ ᓄᓇᒥᓄᑦ, ᑕᐃᔅᓱᒪᓂᑐᖃᒻᒪᕆᐊᓗᒃ 

ᐱᕙᓪᓕᐊᓚᐅᖅᓯᒪᔪᑦ. ᑕᒪᒃᑯᐊ ᐊᔾᔨᒌᖃᑦᑕᖏᓂᖏᑦ ᓴᕿᑎᑦᑎᓗᑕᐅᕙᒃᑐᑦ ᐊᒥᒐᕈᑕᐅᔪᓐᓇᕐᓂᕐᒧᑦ ᑕᐃᑯᐊ 

ᓇᖕᒥᓂᖃᕐᓂᕐᒧᑦ ᐱᔪᓐᓇᐅᑎᑦ ᐋᕿᐅᒪᔭᐅᓂᖏᑦ ᐅᖓᕙᖅᓯᒪᔪᓐᓇᖏᓂᖏᓐᓄᑦ ᐃᓚᖏᓐᓄᑦ ᓄᓇᖃᖅᑐᑐᖃᐃᑦ 

ᖃᐅᔨᒪᔭᑐᖃᕆᔭᖏᓐᓄᑦᑦ ᐊᒻᒪᓗ ᐃᓕᖅᑯᓯᑐᖃᕐᒥᓂᖔᖅᑐᓂᒃ ᓴᕿᑎᑉᐸᒃᑕᖏᓐᓄᑦ. ᓄᓇᖃᖅᑐᑐᖃᐃᑦᑕᐅᖅ 

ᐃᓄᖁᑎᒋᔭᐅᔪᑦ ᐊᒡᕕᐊᖁᑎᖃᕈᓐᓇᕐᒥᔪᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎᑦ 

ᐋᕿᐅᒪᓂᖏᓐᓂᒃ. ᐃᓚᖏᑦ ᑕᒪᒃᑯᐊ ᐊᒥᒐᕐᓂᖏᑦ ᐊᒻᒪᓗ ᐊᒡᕕᐊᖁᑕᐅᕙᒃᑐᑦ ᒪᑯᓂᖓ ᐃᓚᖃᓲᖑᕗᑦ:   

 ᒪᓕᒐᖅᑎᒍᑦ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑏᑦ ᐊᒥᓱᓂ ᐃᓕᑕᕆᔭᐅᖁᓯᒪᓲᑦ ᐃᓄᖕᒥᒃ ᐊᑕᐅᓯᕐᒥᒃ 

ᐃᓚᖏᓐᓂᒡᓘᓐᓃᑦ ᓴᓇᔨᐅᓯᒪᕙᒃᑐᓂᒃ ᓴᕿᑎᑦᑎᓂᑰᔪᓂᒃ ᑐᑭᓕᐅᕈᑕᐅᓂᐊᕐᒪᑕ 

ᑎᒍᒥᐊᖅᑎᐅᓂᕋᖅᑕᐅᔪᓐᓇᖅᑐᑦ ᑕᒪᒃᑯᓂᖓ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎᒃᓴᓂᒃ. ᑕᒪᓐᓇ 

ᓇᖕᒥᓂᖃᕐᓂᕋᐃᕙᖕᓂᖅ” ᐱᓪᓗᒋᑦ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎ ᒪᓕᖏᓂᖏᓐᓄᑦ ᓄᓇᖃᖅᑐᑐᖃᐃᑦ 

ᓇᖕᒥᓂᖃᖅᓂᕋᐃᕙᖏᓂᖏᓐᓂᒃ ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ - ᐃᓕᖅᑯᓯᕇᓐᓇᖅᑕᖏᓐᓂᒃ 

ᐊᑐᕈᓯᕆᕙᒃᑕᖏᓐᓂᒃ ᓴᕿᑎᑕᐅᓯᒪᔪᓂᒃ. 

 ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓕᖅᑯᓯᑐᖃᕐᒥᓂᖔᖅᑐᓂᒃ ᓴᕿᑎᑉᐸᒃᑕᖏᑦ ᒪᓕᒐᕆᔭᐅᔪᑦ 

ᐋᕿᐅᒪᓂᖏᓐᓂᑦ ᒪᓕᒃᓯᒪᖏᑦᑐᓐᓇᕐᓂᖏᓐᓄᑦ “ᓯᕗᓕᐅᓂᕋᐃᔪᓂᒃ” ᒪᓕᒐᖃᕐᓂᖏᓐᓄᑦ ᐊᑖᓂᒃ 

ᐱᔾᔪᑎᖃᖅᑐᓂᒃ ᐃᔾᔪᐊᖅᑕᐅᑐᐃᓐᓇᕈᓐᓇᖏᓂᕐᒧᑦ ᒪᓕᒐᕐᓂᒃ, ᐅᕝᕙᓗᓐᓃᑦ “ᓯᕗᓪᓕᐅᓗᑎᒃ ᓄᑖᖑᓂᖏᓐᓂᒃ” 

ᐊᓯᖏᓐᓄᑦ ᓂᐅᕕᐊᒃᓴᕆᔭᐅᔪᓇᕐᓂᖏᓐᓄᑦ ᐊᒻᒪᓗ ᑕᐃᒃᑯᓇᓂ ᐱᖁᑎᕐᔪᐊᕐᓂᒃ ᐊᒥᓱᓂᒃ 

ᓴᓇᔭᐅᓯᒪᔪᓐᓇᕐᓂᖏᓐᓂᒃ ᐃᔾᔪᐊᖅᑕᐅᒌᒃᑯᑎᑖᕈᓐᓇᕐᓂᕐᒧᑦ ᐊᔪᕈᑕᐅᕙᒃᑐᑦ; 

 ᒪᓕᒐᖃᕐᓂᖏᓐᓄᑦ ᐃᒪᓐᓇᐃᓕᖓᔪᓂᒃ ᐃᓱᒪᒋᔭᖄᕐᓂᖏᓐᓂᒃ ᐋᕿᐅᒪᑦᑎᐊᕆᐊᖃᓲᖑᕗᑦ ᐱᔾᔪᑎᖃᕐᓗᑎᒃ 

ᓱᓇᓪᓚᕆᐅᓂᖏᓐᓂᑦ (ᓲᕐᓗ ᐅᖃᓕᒫᒐᕐᒥᒡᓗᓐᓃᑦ ᑐᓴᕐᓈᖅᑕᐅᓂᐊᖅᑐᒥᒡᓗ ᓂᐱᓕᐅᖅᑕᐅᓂᐊᖅᑐᒥᒃ) 

ᓴᐳᓐᓂᐊᖅᑕᐅᓯᒪᔪᓇᕐᓂᐊᕈᑎᒃ ᒫᓐᓇᐅᔪᖅ ᒪᓕᒐᕆᔭᐅᔪᓄᑦ ᐃᔾᔪᐊᖅᑕᐅᑐᐃᓐᓇᕈᓐᓇᖏᓂᕐᒧᑦ ᒪᓕᒐᖅᑎᒍᑦ, 

ᐊᔪᕈᑕᐅᔪᓐᓇᕐᒪᑕ ᓴᐳᓐᓂᐊᖅᑕᐅᔪᓐᓇᕐᓂᖏᑦ ᐊᒃᑐᒐᒃᓴᐅᖏᑦᑐᑦ ᐱᖁᑎᓪᓚᕆᐅᖏᒃᑯᑎᒃ ᓄᓇᖃᖅᑐᑐᖃᐃᑦ 

ᖃᐅᔨᒪᔭᑐᖃᕆᔭᖏᑦ ᐊᒻᒪᓗ ᐃᓕᖅᑯᓯᕇᓐᓇᖅᑕᖏᓐᓂᒃ ᐊᑐᕈᓯᕆᕙᒃᑕᖏᓐᓂᒃ ᐊᑐᖅᑕᐅᕙᒃᑐᓂᒃ ᐅᕙᓗᓐᓃᑦ 

ᐃᓕᓐᓂᐊᖅᑕᐅᕙᒃᑐᓂᒃ ᐅᖃᐅᓯᒃᑯᑦ; 

 ᐃᓱᒪᒋᔭᐅᓯᒪᔪᑦ ᑖᒃᑯᓄᖓᐃᓐᓇᖅ ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᓂᖓᖅᑐᓂᒃ ᐃᓚᑕᕆᔭᐅᔪᓐᓇᕐᒥᔫᒐᓗᐊᑦ 

ᓴᐳᓐᓂᐊᖅᑕᐅᔪᓐᓇᕐᓂᕐᒧᑦ ᒫᓐᓇᐅᔪᖅ ᐊᑐᖅᑕᐅᔪᓐᓇᕐᓂᖏᓐᓄᑦ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎᓄᑦ 

ᑐᖓᕕᒋᔭᐅᔪᓄᑦ, ᑭᓯᐊᓂ ᑕᐃᒃᑯᐊ ᐊᔪᓇᕈᑕᐅᕙᒃᑭᕗᑦ ᖃᐅᔨᒪᔭᐅᓃᓐᓇᓪᓗᑐᖏᑦ ᐃᖕᒥᒍᐃᓐᓇᖅ ᐊᑕᐅᓯᕐᒧᑦ;    

 ᐃᓱᖃᖅᑎᑕᐅᓂᖏᓐᓄᑦ ᓴᐳᓐᓂᐊᖅᑕᐅᓯᒪᔪᓐᓇᕐᓂᖏᑦ ᐃᓱᒪᒋᔭᐅᖄᕐᓂᑰᔪᓂᒃ ᐃᓚᖏᓐᓂᒃ ᓇᖕᒥᓂᖃᕈᑏᑦ, ᓲᕐᓗ 

ᑕᒪᒃᑯᐊ ᑎᑎᕋᖅᓯᒪᓂᖏᓐᓂᒃ ᐃᔾᔪᐊᖅᑕᐅᒌᒃᑯᑎᒃ, ᐱᖁᑎᕐᔪᐊᕐᓂᒃ ᐊᒥᓱᓂᒃ ᓴᓇᔭᐅᓯᒪᔪᓐᓇᕐᓂᖏᓐᓂᒃ 

ᐃᔾᔪᐊᖅᑕᐅᒌᒃᑯᑏᒃ ᐊᒻᒪᓗ ᐊᓯᖏᓐᓄᑦ ᓂᐅᕕᐊᒃᓴᕆᔭᐅᔪᓇᖏᓐᓂᖏᑦ, ᓴᐳᓐᓂᐊᕈᑕᐅᔪᓐᓇᕋᔭᖏᑦᑐᑦ 

ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓕᖅᑯᓯᕇᓐᓇᖅᑕᖏᓐᓂᒃ ᐊᑐᕈᓯᕆᕙᒃᑕᖏᓐᓂᒃ 

ᖃᖓᓕᒫᖑᓇᔭᖅᑐᒥᒃ, ᐃᓱᖃᖅᑎᑕᐅᓂᖏᓪᓗ ᓴᐳᓐᓂᐊᖅᑕᐅᓯᒪᔪᓐᓇᕐᓂᖏᑦ 

ᐅᓪᓗᖅᓯᐅᑎᖃᑦᑎᐊᕆᐊᖃᕋᔭᕐᒥᖕᒪᑦ ᖃᖓ ᓴᓇᔭᐅᖄᓚᐅᕐᒪᖓᑕᓘᓐᓃᑦ 

ᐊᑐᖅᑕᐅᔭᕆᐅᓚᐅᖅᓯᒪᖕᒪᖔᑕᓘᓐᓃᑦ, ᓴᕿᑎᑕᐅᖄᓚᐅᖅᓯᒪᖕᒪᖔᑖᓘᓐᓃᑦ, ᐊᒥᓱᓂᒃ ᐅᓪᓗᖏᑦ 

ᖃᐅᔨᒪᔭᐅᕙᖏᓂᖏᓐᓄᑦ ᐱᖄᓚᐅᖅᓯᒪᓂᖏᓐᓂᒃ;  

 ᐊᑭᑐᓂᖏᑦ ᐱᔭᕆᐊᑐᓂᖏᓪᓗ ᐊᑎᓕᐅᖅᑕᐅᔪᓐᓇᕐᓂᕐᒧᑦ, ᓄᑖᕈᕆᐊᖅᑕᐅᔪᓐᓇᕐᓂᖏᑦ, 

ᐊᑐᓕᖅᑎᑕᐅᔪᓐᓇᕐᓂᖏᓄᓪᓗ ᑕᒪᒃᑯᐊ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑏᑦ ᐃᓕᑕᕆᔭᐅᓯᒪᒋᕗᑦ 

ᐊᔪᕐᓇᕈᑕᐅᓂᕐᒧᑦ ᐊᑐᖅᑕᐅᔪᓐᓇᕐᓂᖏᓐᓄᑦ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎᓂᒃ ᐋᕿᐅᒪᑎᑕᐅᓂᖏᑦ; 

ᐊᒻᒪᓗ   

 ᒪᓕᒐᐃᑦ ᖃᓄᐃᓕᖓᓪᓗᑐᕐᓂᖏᓐᓂᒃ ᐊᑐᖏᑎᑕᐅᔪᓐᓇᕐᓂᖏᑦ ᐊᒻᒪᓗ ᐃᓱᖃᖅᑎᑕᐅᓂᖏᑦ ᐱᑕᖃᕋᔪᒃᑐᑦ 

ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑏᑦ ᒪᓕᒐᖏᓐᓂᒃ ᐃᓱᒪᒃᓴᖅᓯᐅᕈᑕᐅᓇᔭᖏᑦᑐᑦ ᓇᒻᒪᖕᓂᕋᖅᑕᐅᔪᓐᓇᕐᓂᖅ 

ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ ᐃᓕᖅᑯᓯᑐᖃᕐᒥᒍᑦ ᐊᑐᕈᓯᕆᕙᒃᑕᖏᓐᓂᒃ ᐱᓗᐊᖅᑐᒥᒃ 

ᐃᓱᒪᒋᔭᐅᒍᑎᒃ ᐃᓄᖁᑎᖏᓐᓄᑦ ᐃᑉᓕᕐᓇᖅᑑᓂᖅ ᐊᓐᓂᕐᓇᖅᑐᐊᓘᓂᕐᒧᓪᓗ.   

ᐃᓱᒪᒋᔭᐅᖄᕐᓂᑰᔪᓄᑦ-ᑐᕌᖓᖏᖔᖅᑐᑦ ᓇᖕᒥᓂᕆᔭᐅᔪᓂᒃ ᒪᓕᒐᕆᔭᐅᔪᑦ ᐊᒻᒪᓗ ᐊᑐᒐᒃᓴᐅᔪᓐᓇᕐᒥᔪᑦ 

ᓴᐳᓐᓂᐊᕈᑕᐅᔪᓐᓇᕐᒪᑕ ᐱᔫᒥᓴᐅᑕᐅᔪᓐᓇᖅᓱᑎᒡᓗ ᐊᒃᑐᒐᒃᓴᐅᖏᑦᑐᓂᒃ ᐱᖁᑎᓪᓚᕆᖕᓂᒃ ᐱᐅᓯᕆᔭᐅᔪᓂᒃᑕᐅᖅ 

ᐊᑑᑎᖃᑦᑎᐊᕈᓐᓇᕐᒥᔪᑦ ᐃᓚᒋᐊᕈᑕᐅᔪᓐᓇᕐᓂᕐᒧᑦ ᐃᑲᔫᑕᐅᓂᕐᒧᓪᓗ ᒪᓕᒐᖃᖁᔨᓂᖅ ᓄᓇᖃᖅᑐᑐᖃᐃᑦ 

ᐃᓱᒪᖃᖅᓯᒪᔭᖏᓐᓂᒃ ᓇᖕᒥᓂᖃᕈᑎᓂᒃ ᓴᐳᓐᓂᐊᖅᑕᐅᔪᓐᓇᕐᓂᖅ. ᑕᒪᒃᑯᐊ ᐃᓚᖃᕈᓐᓇᕐᒥᔪᑦ ᒪᑯᓂᖓ ᓲᕐᓗ ᐆᒃᑑᑎᒋᓗᒋᑦ, 

ᐊᑑᑎᖃᕈᓐᓇᕐᓂᖅ ᐱᓕᕆᐊᖑᓂᖏᓐᓄᑦ ᐊᖏᕈᑕᐅᔪᓐᓇᖅᑐᓄᑦ ᐊᒻᒪᓗ ᓄᓇᓕᖕᓂᒃ ᐊᖅᑯᑎᖃᕈᓐᓇᕐᓂᖅ 

ᐊᐅᓚᑦᑎᔨᐅᓂᐊᖅᑐᓂᒃ ᓴᐳᓐᓂᐊᖅᑕᐅᓗᑎᒡᓗ ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᓐᓂᒃ.  

ᓯᕗᒧᑦ ᑕᑯᓇᒃᐸᓪᓕᐊᓂᖅ 

ᑕᒫᓂ ᐅᐱᖔᒃᑯᑦ 2018-ᒥ ᒥᓂᔅᑕᖓᑦ ᓴᓇᔭᐅᓵᖅᓯᒪᔪᓄᑦ, ᖃᐅᔨᓴᖅᑎᓕᕆᓂᕐᒧᑦ ᐊᒻᒪᓗ ᐃᓅᔾᔪᑎᒃᓴᓂᒃ 

ᐱᕙᓪᓕᐊᒧᓕᕿᓂᕐᒧᑦ ᑐᓴᒐᒃᓴᓕᐅᓚᐅᖅᑐᖅ ᐃᓱᒪᒋᔭᐅᖄᖅᓯᒪᒧᓄᑦ ᐱᖁᑎᖃᖅᑎᐅᔪᓄᑦ ᖃᓄᐃᓕᐅᕈᑎᒃᓴᓂᒃ 

ᐃᓚᒋᔭᐅᓕᖅᑐᓂᒃ ᑲᓴᑕᐅᑉ ᐸᕐᓇᐅᑎᖏᓐᓄᑦ. ᐃᑲᔫᑕᐅᓪᓗᑎᒃ ᒐᕙᒪᒃᑯᑦ ᓄᓇᖃᐃᓐᓇᖅᑐᓂᒃ 

ᐊᕿᖃᑎᒌᑦᑎᐊᕈᒪᓂᖏᓐᓄᑦ, ᐊᑐᓕᖅᑎᑕᐅᓂᖏᑦ , ᓄᓇᕐᔪᐊᕐᒥ ᓄᓇᓕᒡᔪᐃᑦ ᐃᓕᑕᕆᔭᐅᓂᖏᑦ ᐱᔪᓐᓇᐅᑎᕐᑲᕐᓂᖏᑦ 

ᓄᓇᖃᖅᑐᑐᖃᐃᑦ (UNDRIP-ᑯᑦ) ᐃᓕᑕᕆᔭᐅᓂᖏᓪᓗ ᓄᓇᖃᖅᑐᑐᖃᐃᑦ ᐱᔪᓐᓇᐅᑎᖏᓐᓂᒃ, ᑕᐃᒃᑯᐊ 

ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎᓄᑦ ᖃᓄᐃᓕᐅᕈᑎᒃᓴᐃᑦ ᐃᑲᔪᖅᓱᖅᑕᐅᖁᔭᐅᒐᓗᐊᕆᕗᑦ ᓯᕗᒻᒧᐊᒍᑕᐅᓂᐊᕐᒪᑕ 

ᓄᓇᖃᖅᑐᑐᖃᐃᑦ ᐃᓄᖁᑎᒋᔭᐃᑦ ᐃᓱᒪᒋᔭᐅᖄᕐᓂᑰᔪᓄᑦ ᓇᖕᒥᓂᖃᕈᑎᒃᓴᖏᓐᓄᑦ ᖃᐅᔨᒪᔭᐅᓂᖏᑦ 

ᐅᔾᔨᖅᑐᖅᑕᐅᑦᑎᐊᕆᐊᖃᕐᓂᖏᓪᓗ, ᐊᐅᓚᑕᐅᓗᑎᒃ ᐃᓚᒋᔭᐅᓗᑎᒡᓗ ᓄᓇᖃᖅᑐᑐᖃᐃᑦ, ᑐᕌᖓᓗᑎᒃ 

ᐃᓕᓐᓂᐊᖅᑎᑦᑎᓂᖏᓐᓂᒃ, ᐅᔾᔨᕈᓱᒃᐸᓪᓕᐊᑎᑦᑎᓂᖏᓐᓂᒃ, ᐊᔪᕈᓐᓃᖅᓴᐃᓂᖏᓐᓂᒡᓗ. ᐱᕕᒃᓴᖃᖅᑎᑕᐅᔪᒪᒋᕗᑦ 

ᓄᓇᖃᖅᑐᑐᖃᐃᑦ ᓯᕗᕙᕆᐊᖅᑎᑦᑎᔪᓐᓇᕐᓂᖏᑦ ᐱᕕᒃᓴᖃᕐᓗᑎᒃ ᐃᓄᐃᑦ ᐃᓚᐅᔪᒪᓂᖏᓐᓂᒃ, ᑲᓇᑕᒥᓗ ᓯᓚᑖᓂᓗ 

ᐅᖃᐅᓯᐅᑎᑦᑎᓂᕐᒥᒃ ᐅᖃᐅᓯᖃᕐᓂᐊᖅᑐᓂᒃ ᓄᓇᖃᖅᑐᑐᖃᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓕᖅᑯᓯᑐᖃᕐᒥᓂᖔᖅᑐᓂᒃ 

ᓴᕿᑎᑉᐸᒃᑕᖏᑦ, ᐊᒻᒪᓗ ᐊᓯᖔᖏᓐᓂᒃ ᐊᑐᓕᕈᓐᓇᕐᓂᖏᓐᓂᒃ ᐊᑐᕈᓐᓇᕐᓂᐊᕐᒪᑕ ᐃᓱᒪᒋᔭᐅᖄᕐᓂᑰᔪᓄᑦ 

ᓇᖕᒥᓂᖃᕈᑏᑦ ᐋᕿᐅᒪᔭᐅᓂᖏᓐᓂᒃ, ᓄᓇᖃᖅᑲᖅᑐᑐᖃᐅᔪᓄᑦ.   


